
لە ساڵیادی كارەساتی یەكی شوباتی خوێناوی

لە هەولێر دیداری سینەمایی 
)سینەما دژی تیرۆر( بەڕێوە دەچێت

بڕیار وایە ئەمڕۆ لە یادی كارەساتی یەكی شوبات لە هەولێر دیداری 
ســینەمایی )ســینەما دژی تیرۆر( بە بەشــداریكردنی سینەماكاران و 
كەســایەتییە هونەرییەكانی بواری ســینەمای كوردســتان و عێراقی و 
بیانی و وڵاتانی دەوروبەر ساز بكرێت، لەم دیدارە سینەماییەدا سێ لە 
گرنگترین ئەو فیلمانەی كە باس لە تیرۆر دەكەن لەلایەن لیژنەیەكی 

ناوبژیوانی نێودەوڵەتییەوە ڕێزیان لێ دەگیرێت.
لەم بارەیەوە پشتیوان عەبدوڵڵا لە لیژنەی ئامادەكاری دیداری سینەما 
دژی تیرۆر بە گوڵانی راگەیاند بیرۆكەی ســەرەكی ســازكردنی ئەم 
دیــدارە ســینەماییە لەوەوە ســەری گرتووە كە هونەرمەنــدان بەتایبەتی 
سینەماكاران پەیامێك ئاراستەی رای گشتی جیهان بكەن كە سینەما 
و ســینەماكاران پاڵپشــتی و پشــتیوانی هەموو هەوڵێك دەكەن لە هەر 
كوێیــەك بێــت دژی تیــرۆر، بۆیــەش ســینەمامان لــە نێــو ژانرەكانــی 
تری هونەر هەڵبژارد، چونكە ســینەما دەتوانێت گوزارشــت لە كێشــە 
مرۆییەكان بكات و هەڵگری پەیامێكی روون و ئاشكرایە لەم بارەیەوە، 
دیــارە كوردســتان بــە گشــتی قوربانییەكــی زۆری داوە و هەمیشــە 

قوربانی تیرۆر بووە.
ســەبارەت بە هەڵبژاردنی رۆژی یەكی شــوبات بۆ سازدانی ئەم دیدارە 
وتی: ئاشكرایە لە رۆژی یەكی شوبات كە هاوكات بوو لەگەڵ یەكەم 
رۆژی جەژنی قوربانی پیرۆز یەكێك لە دڕندەترین هێرشی تیرۆریستی 
دژی میللەتی كورد لە شاری هەولێر و لە بارەگای لقی دووی پارتی 

دیموكراتی كوردستان و یەكێتی نیشتیمانی كوردستان وزیاتر لە 100 
كــەس بوونــە قوربانــی كە ژمارەیەكیان ســەركردە و بەرپرســی حزبی و 
حكومــی بــوون تەنانــەت كەســانی بیانیش كــە بۆ پیرۆزبایــی جەژنی 
قوربــان هاتبــوون لــەو رۆژەدا بوونــە قوربانــی تیــرۆر، هەڵبژاردنی ئەم 
رۆژەی بۆ ئەوە دەگەڕێتەوە كە رۆژی یەكی شوبات رەمزی نیشتمانی 

و رووبەرووبوونەوەی تیرۆرە.
ئەندامــی لیژنــەی ئامــادەكاری دیــداری ســینەمایی )ســینەما دژی 
تیــرۆر( زیاتــر وتــی: ماوەیەكــە ئێمــە ســەرقاڵی ئامادەكارییەكانــی 
فیســتیڤاڵەكەین و كۆمپانیــای كــۆرەك تیلیكــۆم دیدارەكــە ســێ رۆژ 
دەخایەنێــت، بــۆ سەرخســتنی دیدارەكــەش چەندیــن دیدارمــان لەگــەڵ 
لایەنــە پەیوەندیدارەكانــی حكومەتــی هەرێمــی كوردســتان و لیژنــەی 
رۆشــنبیری پەرلەمانــی كوردســتان و كەرتــی تایبەتیــش ئەنجامــداوە، 
لێرەدا پێویستە ئاماژە بەوە بكەم كە سەرەڕای ئەو قەیران و ئاستەنگە 
ئابووریانەی كە هەرێمی كوردســتان پێیدا تێپەڕ دەبێت بزاڤی هونەری 
بەردەوامە بە هەوڵ و كۆششــی لایەن و كەســایەتییەكان كە لەم بوارەوە 
رۆڵێكــی بەرچــاو و بەرپرســانەیان هەیــە یەكێك لــەو لایەنانەش كە لەم 
بــوارەدا رۆڵــی هەبــووە و ئامــادە بوو بەشــداری بكات لە ســەركەوتنی 
ئــەم دیــدارە ســینەماییە كۆمپانیــای كــۆرەك تیلیكۆمــە، ئەمــە یەكەم 
جــار نییــە ئــەم كۆمپانیایــە پشــتیوانی لــە بزاڤی هونەری ســینەمایی 
بــكات، چونكــە ســاڵی پاریــش سپۆنســەری گەورەتریــن فیســتیڤاڵی 

ری
ونە
ه



55 ژمارە )1060(  2016/2/1

ری
ونە
ه

  بەرنامەی فیستیڤاڵ
رۆژی یەكەم/ سەردانی مۆنۆمێنتی شەهیدانی 

یەكی شوبات و دانانی چەپكە گوڵ.
كردنەوەی دیدارەكە بە نمایشكردنی فیلمێكی تۆماری 

دەربارەی كارەساتی یەكی شوبات دواتر نمایش كردنی ژمارەیەك فیلم 
لە عێراق، ئەمریكا، ئەفغانستان، كۆریا، فەرەنسا، میسر.

رۆژی دووەم/ نمایش كردنی 15 فیلم گرنگترینیان فیلمی مەغریبی )مسار الجمال( 
و فیلمی عێراقی )احلام الیقظة( لە دەرهێنانی سەڵاح كەرەم.

رۆژی سێیەم/ نمایش كردنی 10 كورتە فیلم و فیلمی )مەملەكەتی مێروولەكان( لە دەرهێنانی عەدنان 
عوسمان، دواتر رێزلێنان لە سێ سینەماكار ودوو فیلمی تر كە بە خۆبەخشی بەرهەمهێنراون.

دابەشكردنی خەڵات بەسەر باشترین دوو فیلم و باشترین بیرۆكە و باشترین خستنەرووی بیرۆكە و چارەسەر كردن.
شایەنی باسە گشت فیلمەكانی دیدارەكە لە رۆژانی 13-15ی شوبات لە فیلم هاوس لە عەنكاوە دووبارە نمایش دەكرێنەوە.

ســینەمایی لە كوردســتان لە ئەســتۆ گرتبوو و ئامادەیی دەربڕیوە كە 
لەم دیدارەشدا رۆڵی دیار و بەرچاوی دەبێت بە سوپاسەوە، ئەم پاڵپشتی 
و پشــتیوانییەی كۆرەك تیلیكۆم وەك هاوكارێك بە كارێكی نیشــتمانی 
دادەنرێت كە ســینەماكاران كوردســتان ستایشی دەكەن و سینەماكارانی 

كوردستان لە یادی ناكەن بەتایبەتی لەو بارودۆخەی ئێستادا.
ئەندامــی لیژنــەی ئامادەكاری دیدارەكە وتــی: لیژنەیەكی ناوبژیوانی 
تایبەتمان داناوە بۆ هەڵســەنگاندنی فیلمە بەشــداربووەكان كە پێكدێت 
لە بەڕێزان ناسر حەسەن وەك سەرۆكی لیژنە و رەخنەگری سینەمایی 
ناســراوی عێراقــی مەهــدی حەســەن و خانمــە ئەســتێرەی ســینەمایی 
بۆڵیۆد ئاشا جاهدیف كە ئامادەیی خۆی دەربڕیوە سەردانی كوردستان 
بــكات، ئەمــەش ســەركەوتنێكی گــەورە دەبێــت بــۆ دیدارەكــە، چونكە 
ئاشــا بە یەكێك لە ئەســتێرە ســینەماییە بە تواناكانی بۆڵیۆد دادەنرێت 
و پێشــتر خەڵاتی باشــترین ئەكتەری هیندی بەدەستهێناوە لە رۆڵی لە 
فیلمی )داغ( كە باس لە ژیانی ئافرەتێكی هیندی دەكات كە تووشی 
ســەرگەردانی دەبێت بە هۆی كۆچی دوایی هاوســەرەكەی، ســەبارەت 
بە هۆكاری بەشداری كردنی ئەم ئەستێرەی بۆڵیۆد پشتیوان عەبدوڵڵا 
وتی: ئەم خانمە ئەكتەرە لە هیندستان فیلمی )سیمای خۆڵەمێش(ی 
دەرهێنەر شاخەوان ئیدریسی بینی و كە سەرنجی راكێشا بوو و چاوی 
بە سینەماكار شاخەوان ئیدریس كەوتبوو و بە ئاشكرا پێی راگەیاندبوو 
كــە هیواخــوازە بتوانێت لە فیلمی داهاتوویدا بەشــداری بكات، چونكە 

پێشــبینی ئــەوەی دەكرد ئەم فیلمــە وەك زۆربەی فیلمەكانی دیكە كە 
پێشتری دیتبووی دەربارەی شەڕی عێراق و ئێران ئاسایی بێت، بەڵام 
دوای بینینی هەستی بەوە كرد كە لەم فیلمەدا بەشێوەیەكی كۆمیدی 

حاڵەتێكی مرۆڤایەتی كۆمەڵگا نیشان دەدات.
دەربــارەی فیلمــە بەشــداربووەكانی ئەندامــی لیژنــەی ئامادەكاریــی 
دیدارەكە وتی: لە ماوەی ئەم سێ رۆژەدا 25 فیلمی جیاجیا بەشدارن 
كە هەموویان فیلمی نوێن لە كوردستان و عێراق، ئەمریكا، ئەفغانستان، 
مەغریــب، فەرەنســا، میســر، لەمانــە دوو فیلــم بەشــێوەی خۆبەخــش 
بەرهەمهاتــوون لــە لایــەن هونەرمەندانــی كوردســتانەوە ئەوانیش كورتە 
فیلمــی )دوانەی ئــازادی(ی دەرهێنەر ئەمیر تەها كە لە پاڵەوانیەتی 
هونەرمەندی گەورە ســەلام كۆییە و باس لە تاوانەكانی داعش دەكات 
دژی كوردســتان، دووەمیشــیان فیلمــی )مەملەكەتــی مێروولەكان(ی 
دەرهێنــەر عەدنان عوســمانە كــە فیلمێكی درێــژە و چەندین ئەكتەری 
كوردستان بەشداری تێدا دەكەن ئەویش باس لە پاڵەوانیەتی پێشمەرگە 
دەكات لــە رووبەرووبوونــەوەی تیرۆریســتانی داعــش دەكات، هەروەهــا 
ســێ فیلمی دەرهێنەرە گەنجەكان لە دەرەوەی پێشــبڕكێی فیســتیڤاڵدا 
نمایــش دەكرێــن ئەوانیش خۆبەخشــانە بەرهەمهاتوون، لــە هەمان كاتدا 
كۆڕێك بۆ رەخنەگر و نووســەر مەهدی عەباس ســاز دەكرێت دەربارەی 
باس كردنی تیرۆر لە ســینەمای جیهانی و هەڵســەنگاندنی دیدارەكە 

و فیلمە بەشداربووەكان.

خانمــە ئەكتــەر و گۆرانیبێــژی ناســراوی ئەمریكــی جنیفەر لۆپێز باســی ئــەو خاڵانەی كرد كە دەتوانرێــت بە خاڵی لاوازی 
دابنرێــن بەتایبەتــی دوای ئــەوەی لــە كاتــی وتنــی گۆرانی I Hope You Dance كە بەم دواییە لە چەند شــوێنێك 

وتی و لە كاتی وتنی دەستی بە گریان دەكرد.
لەم بارەیەوە جنیفەر وتی: چەند جار ئەو گۆرانییە دەڵێم ئیمی و ماكســی كوڕە جمكەكانی خۆم بێر دێتەوە، هەســت 

دەكــەم زۆر لاوازم، بۆیــە خــۆم بۆ ناگیرێت و دەســت بە گریان دەكــەم، تەنانەت لە كاتی پڕۆڤەكردنیش زۆر 
بیریان دەكەم، ئێستا وای لێهاتووە كە گرووپی موزیك و سەماكارانیش دەزانن هەر كاتێك ئەم گۆرانییە 
بڵێم دەگریم، ناتوانم رێگری لە گریانی خۆم بكەم، چونكە كاتێك بیر لە دوو كوڕەكەم دەكەمەوە 

زۆر هەستیار دەبم.
شایەنی باسە جنیفەر لۆپێزی تەمەن 46 ساڵ لە ئاهەنگی دابەشكردنی خەڵاتەكانی 
گۆڵدن گلۆبسی ساڵی 2016 كە لە بیڤرلی هێلز بەشێوەیەكی جوان و سەرنجڕاكێش 

دەركەوت بە یاوەری كاسبر سمارتی هاوڕێی.

خاڵی لاوازی جنیفەر ئاشكرا دەبێت

دوای ئــەوەی لــە چەنــد مانگــی رابــردوودا پێوەندی نێوان خانمە ئەســتێرەی ئەمریكــی مادۆنا و 
هاوسەری پێشووی شۆن بن ئاسایی بۆوە، بەجۆرێك كەسانی نزیك لە هەردوولا پێشبینی ئەوەیان 
دەكرد كە دووبارە بگەڕێنەوە، بەڵام ئێستا ترسێكی زۆر لە لای مادۆنا درووست بووە و دوو دڵ 

بووە لەوەی تەنانەت لێی نزیك بێتەوە و پێداچوونەوەیەكی پێوەندییەكەی دەكاتەوە.
ترســی مادۆنــا لــە ئاشــتبوونەوەی لەگــەڵ هاوســەری پێشــووی بــۆ دەســتگیركردنی خواكین 
گرۆزمانی گەورە بازرگانی ماددە هۆشبەرەكانی مەكسیك كە بە شابۆ ناسراوە دەگەڕێتەوە،كە 
بــەر لــە ماوەیــەك چاویان بە یەكتر كەوتبوو، لەم بارەیەوە بەرپرســێكی پۆلیســی مەكســیك كە 
مــاوەی 16 ســاڵە لــە بــواری نەهێشــتنی بازرگانــی مــاددە هۆشــبەرەكان كار دەكات وتــی: 
هاوبەشەكانی شابۆ هەوڵی تۆڵە كردنەوە دەكەن بەهۆی كوشتنی و هیچ شتێك نییە كە رێیان 

لێ بگرێت و پێیانوایە كە شــۆن و مادۆنا شــایەنی ئەو ســزایانەن و بە جددی هەوڵی كوشــتنیان 
دەدەن.

كەناڵی )CBS( بڵاوی كردەوە كە شۆن بە دەسەڵاتدارانی مەكسیكی راگەیاندووە سەردانەكەی 
بۆ لای شابۆ بە مەبەستی دەستگیر كردنی بووە، بەڵام شۆن ئەمەی رەتكردەوە و وتی: ئەو 

دەنگۆیانەی كە داواكاری گشتیی مەكسیكی سەبارەت بە چاوپێكەوتنی من 
و شــابۆ دوورە لە راســت، بەر لە دەســتگیركردنی بە چەند هەفتەیەك 

چــاوم پێكــەوت لە شــوێنێك كە زۆر دوور بووە لەو شــوێنەی تێیدا 
دەستگیر كرا، پێموایە حكومەتی مەكسیك هەست بە شەرمەزاری 

دەكات، چونكە ئێمە پێش ئەوان دەستگیرمان كرد.

هەڕەشەی كوشتن لە مادۆنا دەكرێ

خانمە ئەكتەری بۆڵیۆد پارنیتی شۆپرا بەشێوەیەكی زۆر توند رەخنە لە هەندێك 
رەفتار و رەوشتەكانی میللەتی هیندستان كرد كە ماوەی چەندین ساڵە لە هزر 
و بیریاندا چەسپیوە وكاریگەری سلبیی كردۆتە سەر ناوبانگیان و بە جۆرێك لە 

دواكەوتوویی وەسف كرد.
شۆپرا كە بە ئەكتەرێكی رەچە شكێن ناسراوە بەهۆی ئەوەی باس لە بابەتە ئاڵۆزەكان 

و شكاندنی تابۆكانی نێوكۆمەڵگای هیندی ناسراوە، بەم دواییە و لە كاتی ئەنجامدانی 
ریكلامێكی بازرگانی بۆ یەكێك لە جلوبەرگی ژێرەوەی ئافرەتان، رەخنەیەكی زۆرتوندی لەو 
كەسانە گرت كە داوای لێدەكەن چیتر بە ئاشكرا و راشكاوی باس لە بابەتە پێوەندیدارەكان بە 

سووڕی مانگانەی ئافرەتان نەكات لە لێدوان و دیمانە رۆژنامەوانییەكانیدا.
شۆپرا لە وەڵامی پرسیارێكی رۆژنامەنووسان دەربارەی یادگارییەكانی تەمەنی منداڵیی خۆی و ئەو 

كۆت و بەندانەی لەلایەن كۆمەڵگا و كەسوكارییەوە بەسەریدا سەپێنرابوون وتی: من لە شارۆچكەیەكی 
بچووك لە دایكبووم و گەورە و پەروەردە كراوم، لەو كۆمەڵگایەی من تێیدا پەروەردە بوو زۆر شت و دیاردەی 

حەرام و قەدەغە كراو هەبوون، بۆیە پێویستە ئێستا بە هەموو لایەك هەوڵی نەهێشتنی ئەم دیاردە 
دواكەوتووانە بدەین، چونكە دواكەوتوویی كۆمەڵگاكەمان نیشان دەدات.

شۆپرا لە درێژەی قسەكانیدا وتی: دیاردە نابەجێیەكان بەتایبەتی بەرامبەر بە ئافرەتان زۆر بوون، 
بەڵام ئەوەی زۆر منی ئازاردەدات، ئەوانە بوون كە پێوەندییان بە كاتی سووڕی مانگانەی 

ئافرەتانەوە هەیە، بۆ نموونە ئافرەت لەو ماوەیەدا بۆی نییە بچێتە پەرستگا، 
یان چێشت لێ بنێت، یان پرچی خۆی بشوات ئەمەش جۆرێكە لە 

كەمكردنەوەی پێگەی ئافرەت.

بارنیتی ئامۆژگاری ئافرەتان 
دەكات

لەم رۆژگارەدا هێشتا جۆڕە تێگەیشتنێك ماوە
 كە لێكدانەوەی كۆن دەكات و دواجار پەشیمانی 
بەدوای خۆیدا دەهێنێت
ناوەندی گاڤ بۆ بەرهەمهێنانی كاری تەلەفزیۆنی و سینەمایی كوردی، كار بۆ بەرهەمهێنانی فیلمێكی كوردی دەكات بەناونیشیانی بازاڕی 
كۆنەفرۆشان، فیلمەكە باس لە چەند لایەنێكی نێگەتیڤی كۆمەڵگەی كوردی دەكات، لە هەمان كاتدا تیشك دەخاتەسەر ئەو قوربانی و كێشە 
جۆربەجۆرانەی لەپرسە كۆمەڵایەتییەكانەوە سەرهەڵدەدەن.
كۆمەڵێك هونەرمەندی ناسراوی شاری سلێمانی بەشداری تێدەكەن لەوانە: )عەلی كەریم، عەبدول حەمە جوان، مەریوان برایم، شۆڕش قادر، نیاز 
شەریف، شادی جەزا، ئەڤین عوسمان، بەهائەدین هەڵەبجەیی، شایی عوسمان، سازگار فوئاد، زاهیر عەلی، كەمال چالاك، بژار تەها خەلیل، 
شێروان عیزەت، تەها داراغا، زرنگ مەریوان، ئەكرەم حەمە گوڵ، نەوزاد ئەحمەد، شەماڵ فەرەج و چەند ئەكتەرێكی دیكە، كاری كامێرای ژینۆ 
عومەر كردوویەتی و كاری دەنگهەڵگر نەبەز حەمە شوكر ئەنجامی داوە و یاریدەدەری دەرهێنەر مەریوان برایم ـە. سەبارەت بەم كارە نوێیە چەند 
پرسیارێكمان ئاراستەی دەرهێنەر لوقمان غەریب كرد، ئەویش بەم شێوەیە وەڵامی داینەوە.

دەرهێنەر لوقمان غەریب:

ناوەندی گاڤ بەردەوامە لە كار   •
كردن، ئایا ئەم كارانەی ئەنجامی دەدەن 

بۆ سەركەوتنی پێشووترتان دەگەڕێتەوە؟
-ناوە ندی GAV دەزگایەكی هونەری چالاكە 
و بــەردەوام كاری ســەركەوتووی ئەنجامــداوە. بەڵــێ 
ســەركەوتن و ناوبانگــی پێشــوو و مێــژووی پــڕ بەرهەمی 
ناوەندەكــە مایەی متمانــەی هونەرمەندان و بەردەوامیدان بە كار 
و بەرهەمــی نــوێ، دەتوانــم بڵێــم لە ئێســتادا تاكە دەزگایــە لە بواری 
بەرهەمهێنانــی فیلــم و درامــا بەردەوامە ســەرەڕای قەیرانــی ئابووری و 
نەبوونــی هیــچ پشــتیوان و هاوكارییــەك، مــن لــە رێــگای ئــەم گۆڤــارە 
خۆشەویستەوە زۆر سوپاسی هونەرمەندە هاوكارەكانمان دەكەم كە هەمیشە 
پشتیوانی سەرەكی و هاندەری بەردەوام بوون بۆ درێژەدان بە بەرهەمهێنان 

و كاركردن لە ناوەندەكەدا. 
* لەم بارودۆخە سەختەدا ئایا سپۆنسەرتان هەیە؟

- سوپاســی هەمــوو ئــەو رۆژنامەنــووس و میدیایانــە دەكەم كــە بەردەوام 
بایــەخ و گرنگییــان پێــداوە و هەواڵــی كارەكانمان بۆ خوێنــەران و بینەران 
گواستۆتەوە لە نێویشیاندا گۆڤاری گوڵان، لە سەرەتای وەرزی كاركردن 
لــە پــرۆژەی 4 فیلمــە درامییەكــەدا كە هەندێك جار بــە هەڵە لە فیلمی 
تەلەفزیۆنــی ناودەبرێــت، پێوەنــدی زۆرمــان ئەنجامــداوە، بــەڵام هێشــتا 
نەگەیشــتووینەتە ئەنجامێــك كە مایەی باس كــردن بێن، هەرچۆنێك بێت 
ئێمە بەردەوام دەبین لە بە ئەنجام گەیاندنی پرۆژەكەمان و ئومێدمان زۆرە 

پاش تەواو بوون سپۆنسەرمان دەست دەكەوێت.
* بیرۆكەی بازاڕی كۆنەفرۆشان چۆن درووست بوو؟

- بیرۆكەكــەی لــە رووكەشــدا چیرۆكێكی كۆمەڵایەتــی و هەڵهێنجراوی 
رووداوی رۆژانــە و ژیانــی ئاســایی خەڵــك، بــەڵام لە ناوەڕۆكــدا مانا و 
مەدلوولــی تــری هەیــە، دەبینیــن لــەم ســەردەم و لــەم رۆژگارەدا هێشــتا 
چــۆرە تێگەیشــتنێك مــاوە كار لەســەر فرۆشــتنی بیــری كــۆن و ئاكار و 
لێكدانــەوەی كــۆن دەكات كــە دواجــار پەشــیمانی و مایەپووچی بەدوای 

خۆیدا دەهێنێت.

لەگــەڵ  جیــاوازی   *
كارەكانی پێشووت چییە؟

- جیاوازییە كی زۆری هەیە هەر لە 
رووی ســتایل و چیــرۆك و رووداو و هێڵــە 

درامییــەكان تەنانەت كاراكتەرەكانیش جیاوازن، 
درامایــی  هاوتەریبــی  هێڵــی  دوو  فیلمــەدا  لــەم 

پێكــەوە دەڕۆن كــە هێڵیكیان كۆمیدیایەكی ئامانجدارە و 
هێڵەكەی تریش بینای درامی لایەنی فكرییە كە فیلمەكەی 

لەسەر بونیاد نراوە.
* زۆربەی كارەكانت باش لە مێژووی شاری سلێمانی دەكەن، هەوڵتان 

نەداوە چوارچێوەی كارەكانت بۆ كوردستان فراوانتر بكەیت؟
- رەنگە ئەو جۆرە بۆچوونەتان لەوەوە سەرچاوەی گرتبێت كە درووستكردنی 
بەرهەمەكانــی لــە شــاری ســلێمانی ئەنجــام دەدرێــن و ئەكتــەری ئەوێ 
رۆڵەكان بەرجەســتە دەكەن، دیار شــێوازی ئەداكردنی دیالۆگەكانیش هەر 
ســلێمانیانەیە ئەگینــا وەكــو تــر، هەموویان بــاس لە ســلێمانی ناكەن، بۆ 
نموونە زنجیرە درامای )نامەكانی ئەشرەف( شوێنی روودانی رووداوەكان 
دیــار نەكــراوە، هەروەها زنجیرە درامای )رەیحانە(ش بە هەمان شــێوە، لە 
)رەیحانە(دا لاوكی كرمانجی ژوورو و حەیرانی دەشتی هەولێر و هەندێك 
بەیــت وبالۆریــە ناوچە دیالیكتە جۆراوجۆرەكانی كوردســتان بەكارهاتوون 
هەروەهــا ئامــاژەی بــۆ پێكەوەژیانــی كریســتیان و ئەرمــەن و جولەكەكان 
كــردووە كــە لــە كوردســتان بــوون بەشــێوەیەك كە بەشــێكی گرنــگ بوون 
لەنــاو رووداوەكانــدا نــەك تەوزیفێكــی جوانــكاری و فەنتازی، باوەڕیشــم 
وایــە كــە یەكــەم جار بــووە لە بەرهەمێكــی درامیدا ئەو هەمــوو رەنگییە 
بــە رووداو و لــە چوارچێــوەی هێڵــی گشــتی دراماكــەدا تەوزیف بكرێت 
لــە راستیشــدا تاقانــە بەرهەمیــش بووە كە ئــەو جۆرە موزایكــەی ژیانی 
خەڵكی كوردســتان پیشــان بدات، هەروەها فیلمی )دانیشتوانی عەلیاوە(
ش شــوێنی رووداوەكان دیــار نیــن ئەگەرچی زەمــان و كات روونە، بەڵام 
بینــەر دەتوانێــت بڵێت ئەو شــوێنە ئاكرێ، یان كۆیە، یــان زاخۆ، یان هەر 

شارێكی دیكەی كوردستانە.


